IMOZKO UDALAK 2014KO MARTXOAREN 28AN EGINIKO OHIKO BILKURAREN AKTA
Etxalekun (Imotz), udaletxeko bilkura aretoan, bi mila eta hamalauko abuztuaren hogeita zortzian, 12:10 direlarik, Jose Angel Iturralde buru delarik eta Imozko Udalaren idazkari Ainara Armendariz Castienek lagundurik, legezko bidetik eginiko deialdiari erantzunez, honako zinegotzi hauek bildu dira ohiko bilkuran. 
BERTARATUTAKO ZINEGOTZIAK: Ainara Urritza, María Antonia Iribarren eta Hodei Arada.
BERTARATU EZ DIREN ZINEGOTZIAK: Garikoitz Etxarri, Carlos Betelu eta Juan Mª Facenda.
Udalburuak, 12:10 direlarik, bilkurari hasiera eman zaiola adierazi du eta gai-zerrendako puntuen eztabaida hasi da. 
1.- Aurreko bilkuretako aktak onestea.
Otsaileko bilkurako akta bidalirik, aho batez onetsi da beheko solairua 0-3 zentroa izateko moldaketei buruzko informazio puntua aldatu gabe planteatu dena oraindik zehaztu gabeko proposamena baita. 
2.- Alkatetzaren ebazpenak.
Alkateak azken osoko bilkuratik onetsi diren Alkatetzako ebazpenen berri eman du:
· 29/2014 ebazpena, zeinaren bidez baimena ematen baitzaie Edurne Koch eta Ainara Urritzari Latasako pilotalekuan mural bat egiteko. 
· 30/2014 ebazpena, zeinaren bidez onesten baita behin betiko likidatzea Erason Juan Berazak sustaturiko  barne erreformarako obra baten EIOZa eta tasa itzultzea aurkezturiko obra bukaeraren ariora. 
· 31/2014 ebazpena, zeinaren bidez onesten baita behin betiko likidatzea Oskotzen Candido Cigandak teilatua berritzeko sustaturiko obra baten EIOZa eta tasa itzultzea aurkezturiko obra bukaeraren ariora. 
· 32/2014 ebazpena, zeinaren bidez onesten baita behin betiko likidatzea Etxalekun Rosa Mª Artangak teilatua berritzeko sustaturiko obra baten EIOZa eta tasa itzultzea aurkezturiko obra bukaeraren ariora. 
· 33/2014 ebazpena, zeinaren bidez onesten baita Oskotzen etxebizitza baten teilatua konpontzeko Iribas Guerendiain anaiek sustaturiko obraren tasa itzultzea.
· 34/2014 ebazpena, zeinaren bidez diru-laguntza ematen baitzaio Rosa Mª Artangari teilatua berritzeko obragatik. 
· 35/2014 ebazpena, zeinaren bidez diru-laguntza ematen baitzaio Rosa Mª Artangari teilatua berritzeko obragatik. 
· 36/2014 ebazpena, zeinaren bidez aldeko txostena egiten baita Muskizko Kontzejuak Alfredo Alzuetari etxebizitza egiteko obra baimena 12 hilabetez luzatzeko.
Udalbatza jakitun dago.
3.- 2014ko aurrekontua behin betiko onestea. 
Idazkariak azaldu du hasiera bateko onespenaren ondoko jendaurreko epea bukatu dela eta ez dela alegaziorik aurkeztu.
Alkateak azaldu du kontu batzordean aldaketa batzuk egin zirela eta gero aldaketa gehiago egiteko honako proposamenak egin direla:
- Prestakuntza ikastaroak egiteko 5.000 euroko kontu-sail bat sortzea.  
- 0 eta 3 urte arteko kontu-sailaren kreditua igotzea 1.500 eurotik 6.500 eurora. 
- Inbertsioetarako 4.000 euroko kontu-sail bat sortzea beheko solairua zaharberritzeko. 
- Bidaiarien garraiorako 2.000 euroko kontu-sail bat sortzea. 
- Ondarean inbertitzeko kontu-saila murriztea aipaturiko kontu-sailak sortzeko. 
Carlos Betelu bilkurara etorri da.
Hodei Aradak galdetu du zertarako den 0 eta 3 urte arteko kontu-sailaren kantitate hori, eta alkateak erantzun dio zerbitzua abian jartzen bada beharrezkoa dela kontu-sail hori sorturik izatea.  Marian Iribarrenek ez du argi ikusten aurrekontuan definitu gabe dagoen proiektu baterako kontu-sail bat sortzea, eta alkateak erantzun dio proiektu bat dela eta, gero, proiektua ez bada gauzatzen, kontu-saila ere ez dela erabiliko.  
Marianek ere galdetu du bidaiariendako garraio zerbitzuari buruz. Horri dagokionez, alkateak erantzun du bilerak egiten ari direla eta begiratzen ari dela nola eskaintzen den zerbitzu hori beste udal batzuetan Imotzen ere antzeko zerbait egiteko. 
Gaiari buruz eztabaidatu ondoren, bertaratuek aho batez erabaki dute:
- Behin betiko onestea 2014ko ekitaldirako aurrekontua, Nafarroako Aldizkari Ofizialean kapituluka argitaratzeko agindua ematea eta espedientea Toki Administrazioko Departamentura bidaltzea. 
4.- 2014KO PLANTILLA ORGANIKOA BEHIN BETIKOZ ONESTEA.
Idazkariak azaldu du plantilla organikoa hasiera batez onetsi zela 2014ko ilbeltzeko osoko bilkuran eta erabakia 31. NAOn argitaratu zela; 15 eguneko epean jendaurrean jarririk, ez zen alegaziorik aurkeztu, eta bertaratuek aho batez honako erabaki hau hartu dute:
- 2014. urterako plantilla organikoa behin betikoz onestea eta osoa argitaratzea NAOn.
5. Mendialdeko Mankomunitatearekiko hitzarmena garapen agentearen zerbitzuari buruz, 
Alkateak azaldu du lehen zerbitzu hori ematen zela udal batzuek sinaturik hitzarmen baten bitartez, garapen agentearen lanposturako deia orduan egin zela eta Lekunberriko udala agertzen zela kontratuaren titular gisa… Duela hilabete batzuk udal horiek erabaki zuten Mendialdeko Mankomunitatearekin hitzartzea zerbitzu hori mankomunitate horrek bere gain har zezan; horretarako, orain lankidetza hitzarmen bat sinatu behar da zerbitzua mankomunitatetik emateko, onartuz udal bakoitzak bere kuota ordainduko duela biztanle kopuruaren ariora.   Gaiari buruz eztabaidatu ondoren, bertaratuek aho batez erabaki dute:
- LEHENBIZIKOA: Mendialdeko Mankomunitateak Eskualdeko Garapen Agentziaren zerbitzua Imozko Udalari emateko eskaera egitea.
- BIGARRENA: Horretarako Mendialdeko Mankomunitateak eta Imozko Udalak lankidetza hitzarmen bat sinatu beharko dute, eta udalak mankomunitatearen esku utziko du horri dagokion eskumena.
- HIRUGARRENA. Imozko Udalak bere gain hartzen du dituen biztanle kopuruaren ariora ordaindu beharreko soldataren eta gizarte segurantzaren kostuak, baita joan-etorri, dieta, ordezkapen eta zerbitzu ematetik eratortzen ahal diren gainerako zenbateko aldakorren gastuak ere.  
- LAUGARRENA Era berean, udal honek konpromisoa hartu du bere gain hartzeko, biztanle kopuruaren ariora, langilearen edo hirugarrenen aurrean sortzen ahal diren erantzukizun guztiak. 
- BOSGARRENA. Imozko Udalaren alkate Jose Angel Iturralde Vildarraz jaunari ahalmena ematea udal honen izenean izenpetu ditzan Mendialdeko Mankomunitatearekin hitzarmena betetzeko behar diren agiri, hitzarmen eta gainerako tresna juridikoak. 
- SEIGARRENA. Erabaki hau Mendialdeko Mankomunitateari jakinaraztea.
6. Udaletxeko beheko solairua zaharberritzeko eta ingurua egokitzeko proiektua. 
Alkateak esan du udal arkitektoak beheko solairua moldatzeko txosten baloratua egin duela. Txosten hori hurrengo hirigintza batzordean eta hurrengo osoko bilkuran aztertuko da. Gaur erakusten dena denon artean eztabaidatzeko eta zehazteko proposamena besterik ez da.
HELBURUAK:
· Udaletxeko beheko solairua zabaltzea eta haren erabilera bultzatzea.
· Gune horri erabilera anitzeko izaera ematea
· Eraikinaren eraginkortasun energetikoa hobetzea
· Udaletxearen inguruan aparkatzeko arazoari irtenbidea ematea 
· Kontsultategiko dimentsioak egokitzea horren erabilera errealera 
EGIN BEHARREKOAK:
· Udaletxeko beheko solairuaren zati baten distribuzioa aldatzea, kontsultategirako azalera murriztuz eta udal erabilerarako azalera handituz.
· Eraikinera sartzeko bi sarrera egin isolamendu termikoa hobetzeko.
· Ate bat egitea eraikinaren alde batean edo atzeko aldea.
· Aparkaleku bat egitea 

EMAN NAHI ZAIZKION ERABILERAK:
· 0 eta 3 urte arteko hezkuntza arretarako zerbitzua eskolaldi etengabean
· Ikastaroak, hitzaldiak, bilerak
· Haurrendako eta gazteendako ludoteka
· Sortze ahal diren beste batzuk…
Arkitektoaren txostena gaur goizean ailegatu da; beraz, aztertu da, baina hirigitza batzordean azterketa sakonago bat egiteko gelditu da, hala badagokio, hurrengo osoko bilkuran proiektua eta gastua onesteko. Hori zaharberritze obrari dagokionez.
Alkateak gaineratu du, txostenak dioen moduan, beheko solairuari eman nahi zaizkion erabileretako bat dela abian jartzea 0 eta 3 urte arteko haurrendako hezkuntza arretarako zerbitzu bat.  Horretaz Basaburuko Udalarekin hitz egiten ari da Aizarotzen zerbitzu hori Basaburuko Udalaren laguntzarekin funtzionatzen ari batia lokal pribatu batean.  Martxan dagoen eta Ttikiena izena duen zerbitzu hori Imotzera aldatzeko aukera planteatu da eta aurrerantzean bi udalen laguntza izatekoa. Gutxi barru “Ttikiena txikien eskola” proiektuaren aurkezpena eginen da bailaran.  Oraingoz bi bailaretako 7 edo 8 familia agertu dute zerbitzu hori erabiltzeko interesa.   
Hirigintza batzordean aztertu eta berriz ere hurrengo osoko bilkurara ekarriko da gaia. 
Gai-zerrendatik kanpo beste gai bat dago eztabaidatzeko eta duen premiagatik aho batez erabaki da gai-zerrendan sartzea. 
.- 2014ko lan egutegia.
Alkateak azaldu du urtero ekitaldi bakoitzeko lan egutegia onetsi behar dela eta jadanik Basaburuko eta Imozko Udalen Batasuneko bileran onetsi zela, baina orain bi udaletan ere onetsi beharra dagoela.   Udaletxea itxirik izanen den jai-egunak ezarri dira, legeak eta Nafarroako Gobernuak ezartzen dituzten jai-egunez gain, maiatzaren 2a eta abenduaren 26a ere. 
Hori ikusirik bildu direnek aho batez erabaki dute:
- 2014. urteko ekitaldirako lan egutegia onestea eta Nafarroako Aldizkari Ofizialean argitaratzeko agindua ematea.
.- Biztanle kopurua 
Idazkariak azaldu du apirilaren 10a baino lehen bidali behar dela 2014ko ilbeltzaren 1eko biztanle kopuruaren proposamena, eta proposamen hori 440 pertsona dela, 235 gizonezko eta 235 emakumezko.  
Behin bidaliz gero Estatistika Institutu Nazionalak bere datuekin alderatzen du eta beste proposamen bat bidaltzen du; proposamen horren kontrako alegazioak aurkezten ahal dira.
Udalbatza jakitun dago.
7.- Mozioa:
Ez dago
8.- Batzordeen informazioa.
- Kirol Batzordea. Ainara Urritzak eman du informazioa. 
Basaburua BTTa maiatzaren 4an eginen da aurreko urteetan bezala. 
Maiatzean Basaburua-Imotz sokatira taldea Nafarroako 4x4 txapelketan parte hartuko du, eta asmoa da tiraldi batzuetako bat bailaran egitea.
- Hirigintza Batzordea. Carlos Beteluk eman du informazioa.
Aurreko batzordean aztertu zenari dagokionez, udal arkitektoak bi txosten egiteko zain gelditu zen Latasan luiziak saihesteko ezponda bat egitekoa eta beheko solairua zaharberritzearena. 
- - Gizarte-zerbitzuetako Batzordea. Hodei Aradak eman du informazioa.
Berak dio gizarte-zerbitzuen mankomunitateko bilera bat izan zela, non 2013ko jardueren memoria eta 2014ko lanen plangintza zehaztu eta 2013ko kontuak eta 2014ko aurrekontua onetsi ziren. Imotzek 2014an ordaindu beharreko kuota 10.662 eurokoa da.   
Azkenik, azaldu du mankomunitateko langile batzuek gizarte-hezitzaileak C mailatik B mailara igotzeko eskaera egin dutela maila horri dagozkion funtzioak betetzen baitituzte; idazkariak eginiko txostena ikusirik, osagarriak ordainduko zaizkie B mailaren ordain-sariarekin parekatzeko, baina maila aitortu gabe, eta langileen hizkuntza eskakizunak aztertuko dira.  Era berean atxikirik zeuden lan hitzarmena zaharkiturik zegoen eta Nafarroako Foru Komunitateko Administrazioaren zerbitzuko lan erregimeneko langileen 2007ko hitzarmenari atxiki dira.  
- Garapen Batzordea. Josean Iturraldek eman du informazioa.
- Informatika, internet eta sare sozialen ikastaroa. Ikastaroa 30 ordukoa izanen da, eta uda aurretik 16 ordu emanen dira.
- Maiatzaren 18an interpretazio martxa bat eginen da basora oihan-teknikari batekin. 
- Informazio buletina. Orain arte Labritek egiten zuen proiektua berraztertzen ari da, buletin sinpleago bat egiteko, interaktiboago  izanen dena, blog bat eta abar. Horretarako lanpostu berri bat sortzeko aukera aztertzen ari da, eta horren funtzioa izanen da Imozko Udalaren komunikazioa dinamizatzea.
9. Informazio orokorra.
Alkateak honi buruzko informazioa eman du:
- Hezkuntza Departamentua: Alkateak azaldu du Hezkuntza Departamentuan kontsulta bat egin duela ikusteko bideragarria den Imozko haurrak Jauntsarasko eskolara eramatea. Aukera hori posibletzat  jo dute hezkuntza esparruan Imotz dagoen epigrafean baimentzen baita Imotza joan beharrean beste batera joatea hurbilago baldin badago. Jakin beharko genuke ikastetxe horretara joateko interesa duten familia kopurua.  Informazio idazki bat eginen da familiei bidaltzeko eta heldu den larunbatean bilera bat deituko da.  
- Errepidea: Bilera bat eginen da Irurtzungo errepideak kontserbatzeko zentroko arduradunekin Latasan eta Urritzan Plazaolaren bidea jarraitzeko errepidea gurutzatu behar baita. Horri dagokionez bide segurtasunaren atala oso gogorra da eta ez du uzten errepideko konkorrak paratzea ere.  Horregatik beste aukera bat bilatu beharko da bide segurtasunaren ataletik pasatu gabe, lurrean seinaleak jarriz… Horretarako proiektu bat prestatu beharko litzateke eta Eurovelo proiektuaren barnean finantzatu ahalko litzateke. 
10.- Galde-eskeak.
Ez dago
Eta aztertzeko gai gehiago ez dagoenez, 14:55 direlarik, bilkura amaitu da, eta nik, idazkariak, ziurtatu dut.

